
DISGRAFIYADA OLIB BORILADIGAN KORREKSION ISHLAR. 

 

Kabirova Zarnigor Raxmonovna 

Qo’qon DPI Maxsus pedagogika kafedrasi o’qituvchisi 

 

Annotatsiya: Maqolada  harf va bo’g’in darajasidagi o’ziga xos xatoliklarni  tuzatish. 

So’z darajasidagi o’ziga xos xatoliklarni tuzatish,  So’z birikmasi, gap va matn darajasidagi 

o’ziga xos xatoliklarni tuzatish kabilar yoritilgan. 

Tayanch tushunchalar: Disgrafiya, agrammatik disgrafiya, korreksiya, bog’langan 

nutq,yozuvning buzilishi. 

 

AGRAMMATIK DISGRAFIYADA QUYIDAGILAR KUZATILADI: 

1.Bog’lanishli nutqda gaplar orasida mantiqiy  va tilga oid  bog’lanishlarning 

buzilishi.  

2. So’zda qo’shimchalarni qo’llashning buzilishi va almashtirilishi 

3. Gaplar qurilishidagi buzilishlar 

Agrammatik disgrafiyani korreksiyalashda amalga oshiriladigan  ishlar: 

Bog’langan nutqni rivojlantirish; 

Nutqda mantiqiy bog’liklikni o’rnatishga o’rgatish; 

Qo’shimchalar va ularning ahamiyatini tushuntirish, qo’shimchalarni to’g’ri 

qo’llashga o’rgatish; 

Gap tuzishga o’rgatish va gaplarda so’zlarning o’zaro mantiqiy bog’lashga 

o’rgatish; 

Yozuv qator o’zaro bog’langan maxsus operatsiyalarni bajarish 

orqali amalga oshiriladi: 

Birinchi operatsiya -  yozish taklif etilgan  so’zning tovush tarkibini tahlil qilish, 

shuningdek, so’zdagi tovushlar ketma- ketligini aniqlash. Bu operatsiyani amalga 

oshirish uchun ikkita shartni bajarish zarur. 

Birinchi shart:  yozayotgan odam so’zni bildirgan tovushlar qatorini ,  so’z 

boshidagi , keyin keladigan tovushlarni ajratishi kerak. 

Ikkinchi shart:  tovushlarni aniqlashtirish,  bu vaqtda eshitilayotgan tovushlarni 

aniq nutqiy tovushlar- fonemalarda umumlashtirish.   Boshlang’ich davrda bu ikkala 

jarayon to’liq ongli amalga oshiriladi, keyinchalik ular avtomatlashadi.  

So’zning tovush tarkibini tahlil qilishni faqatgina fonematik idrok, fonematik 

tasavvur yetarlicha  shakllanganda  amalga oshirish mumkin. 

Fonematik idrok - so’z tarkibidagi tovushlarni aniqlash va fonemalarni farqlash 

bo’yicha aqliy faoliyatlarni amalga oshirishdir. D.B.Elkoning  fikricha, fonematik idrok 

tushunchasi ostida  maxsus ta’lim sharoitida shakllanadigan til  tovushlarini aniqlash 

bo’yicha amalga oshiriladigan harakatlar tushuniladi. 

  Fonematik tasavvur- bu eslab qolish yoki tasavvur asosida paydo bo’luvchi 

obrazdir. Bu operatsiyaning  shakllanishi atrofdagilar nutqini kuzatish natijasida sodir 

bo’ladi, bolada har bir nutqiy tovushni idrok etish qobiliyati turlicha paydo bo’ladi. 

Bolalarning fonematik rivojlanishi asta-sekin amalga oshadi:  qarama-qarshi qo’yilgan 

tovushlarni farqlay olishdan ( unli-undosh), to so’z tarkibidagi tovushlar, fonemalarni 

farqlash va aniqlashgacha. 

  Bundan tashqari, tovush tahlili suksessiv jarayon hisoblanib, unda  so’z  

tarkibidagi tovushlar ketma-ketligini qisqa muddatli xotirada saqlab qolishi kerak.  

Faqat shundan keyin, so’zdan ajratilgan va aniqlashtirilgan tovush harfga aylantirilishi 

mumkin.  Ma’lumki, nutq eshituv xotirasining ishtirokisiz so’z tarkibidagi tovushlarni 

tahlil qilish   imkoni yo’q.  

Shuningdek, bu bosqichda fonematik operatsiyalar asosiy operatsiyalar 

hisoblanadi. Ammo, ularni faqat nutq eshituv xotirasi saqlangan holatdagina amalga 

oshirish mumkin . 

Yozuvning ikkinchi operatsiyasi- fonemalarni ( eshitilgan tovushlarni) 

grafemalarga aylantirish bo’lib,  aynan shu elementlarning fazoviy joylashuvini hisobga 

olgan grafik belgilarning ko’ruv sxemasidir.   

R. Luriya ning  fikricha, har bir fonema yozilishi uchun  mos harfga aylantirilishi 

kerak, keyin ishga fazoviy munosabatlar, fazoni ko’rib idrok etish talab etiladi va  

harakat analizatorlari jalb qilinadi . 

Bu operatsiyani amalga oshirish ko’ruv va nutq-ko’ruv xotirasini saqlanganligini 

ko’zda tutadi. 

Yozuvning uchinchi operatsiyasi-  optik belgilarni ( grafemalarni) kinetik tizimda 

“shifrlash”, yozuv uchun zarur ketma-ket harakatlar ( grafemalar kinemalarga 

aylantiriladi). Bu harakatlar kinetik va ko’ruv nazorati orqali mustahkamlanadi, 

natijada yozuvchi yozuvni tekshirishni amalga oshiradi va tuzatishlar kiritadi. 

 Shu tariqa, yozuvning psixologik asosi - eshituv, nutq harakat, ko’ruv 

analizatorlari va saqlangan nutq- eshituv xotirasi, ko’ruv, nutq- ko’ruv xotirasi, 

harakat xotirasini  birgalikdagi ishi hisoblanadi . 

O’quvchilar yozma nutqidagi kamchiliklarning o’ziga xos xususiyatlarni hisobga 

olish, to’g’ri tashxis qo’yish va yondoshish ko’zlangan natijalarga erishish imkonini 

beradi.Korreksion ishni tashkil etishda har bir nuqsonning xususiyatlarni va 

o’quvchilarning  imkoniyatlarini hisobga olish maqsadga muvofiq.  

O’quvchilarning yozma nutqini rivojlantirishda quyidagilarni rivojlantirishga 

e’tibor qaratish lozim: 

Mayda qo’l muskullarini rivojlantirish 

Fonematik idrokni rivojlantirish. 

Ko’ruv  idrokini rivojlantirish. 

Xotira xususiyatlarini  rivojlantirish 

Fazoda mo’ljal olishni rivojlantirish 

  Bu jarayonlarni rivojlantirishda o’ziga xos ish usullari va didaktik o’yinlardan 

foydalanish mumkin. Bu o’quvchilarni mashg’ulotlarga qiziqishlarini orttiradi. Quyida 

bu jarayonlarni rivojlantiruvchi metodikalar, pedagogik tavsiyalar, didaktik o’yinlarni 

keltirdik. Ushbu  metodikalar va tavsiyalardan mashg’ulotlarda o’zingizni 

qarashlaringiz va o’quvchilarning imkoniyati, nuqson turiga qarab foydalanishingiz 

mumkin. 

